3 классай буряад хэлэнэй программа

 Тайлбари бэшэг.
     Һургуулиин шухала зорилго хадаа ургажа ябаа үетэндэ эрдэм болбосоролой үндэһэ һууриие гүнзэгыгѳѳр ба бата бэхеэр олгуулха, тэдэниие практика дээрэ хэрэглэхэ дадалтай  ба шадабаритай болгохо, ажабайдал соо бэеэ олохо хүниие һурган гаргахаар хараалагдана.Һурагшадай буряад хэлэ үзэлгэ хадаа оршон тойронхи ажабайдалые ойлгоходонь, мүн бэшэшье предмедүүдые үзэхэдэнь ехэ туһа хүргэдэг. Гадна һурагшадые болбосоруулха, хүмүүжүүлхэ хэрэгтэ туһалха арга боломжотой.

             Буряад хэлээр программа үндэһэлэн зохеогдоһон: 

1. Основная образовательная программа начального общего образования МОУ «АСОШ №1»

2. Буряад Республикын эрдэм һуралсалай программа, гол авторынь Д.Д.Ошоров («Буряад хэлэн болон литературна уншалгаар эхин һургуулиин программа.  2004 он»).

3. һуралсалай ном «Буряад хэлэн»,  Улаан – Yдэ, «Бэлиг», 2010 он. 

4. «Ажалай дэбтэр» 2010 он. 

5. «Буряад хэлэн. Методическа заабаринууд. 2010». Авторнуудынь: Р.С. Дылыкова, Т.Б. Базаргуруева, Д.Б. Дугарова.

     Буряад хэлэнэй грамматика ба бэшэгэй дүрим үзэлгэдэ БУП ёhoop 5 ч байхаар хараалагдана, ШУП ёһоор 2 ч. Удхын талаар хубилалта хэгдэбэгүй. Булта программа 34 неделя соо үзэгдэхэ (68 час).

Шэнэ шатын стандартын ёһоор, буряад хэлэнэй аша туһаар, үхибүүд элдэб предмедүүдэй дунда харилсаа, холбоо хоорондоо байгуулдаг: нэгэ ушарта түрэлхи болон хариин хэлэнүүдтэй, нүгөө ушарта, тоо бодолго, байгаалиин шэнжэлэл гэхэ мэтэ. Стандартын еһоор эхин шатын һурагша предмет бүхэниие дэлгэрэнгыгээр шудалжа, бага наһанһаа шадабаритай, түбһэндэ али тэгшэ хүмүүжэлтэй болохонь лабтай.

Эхин һургуулиин шухалын шухала зорилго хадаа, үхибуудые һайнаар уншуулжа, зүбөөр хэлүүлжэ ба бэшүүлжэ hypraxa; арадайнгаа аман уран зохёолдо, Эхэ орондоо, түрэһэн тоонто нютагтаа, турэлхи хэлэндээ, түрэл арадтаа, бэшэшье яһатанда дуратайгаар хүмүүжүүлхэ; арад зонойнгоо һайн һайхан ёho заншалнуудые ба сэсэн мэргэн һургаалнуудые ойлгуулха.

Эхин классуудта буряад хэлэ зааха гол зорилгонууд:

-
hypaгшa бүхэниие зубөөр, һайнаар, уран гоёор, удхыень ойлгуулан уншуулжа hypraxa;

-
эли тодоор, ойлгосотойгоор хэлүүлжэ, алдуугүйгөөр бэшүүлжэ hypraxa;

-
үхибүүн бухэниие ном уншаха дуратайгаар хүмүүжүүлхэ;

I. үхибүүдэй аман хэлэлгые баяжуулха, ухаан бодолыень хугжөөхэ
методическа аргануудые хэрэглэхэ;

II. оршон тойронхи юумэнууд тухай һурагшадай мэдэсые улам саашань
үргэдхэхэ г.м.

Эхин классуудта үзэхэ программа гурбан бүлэгтэ хубаагдана: «Абяан ба үзэгүүд», «Yгэ», «Мэдүүлэл».

Абяанууд ба үзэгүүд. Энэ бүлэгэй гол шухала ойлгосонуудые һурагшад нэгэдэхи класста ойлгожо абана. Хоёрдохи класста бэшэгэй дүримүүд сооhоо гол шухалань түргэн ба удаан аялгануудые, дифтонгнууд, йотированна аялгануудые үгэ соо зүб хэрэглэжэ, бэшэжэ hуралга болоно. Эдэниие хоёрдохи класста ойлгуулбашье, гурбадахи класста бүри орёо шэнэ дүримүүдые хэрэглэжэ дабтаха, бэхижүүлхэ хэрэгтэй.

Энэ «Абяан ба үзэгүүд» гэhэн бүлэг соо хэлэгдэhэн арга хэрэгсэл ойлгуулхадаа, нютаг нютагай хэлэнэй диалектын илгаануудта тусгаар анхарал табигдажа, багша нютагай хэлэнэй онсо шэнжэнүүдые хараадаа абажа, абяан ба үзэгүүдые үгэ соо зүбөөр үгүүлжэ, бэшэжэ, hуралгада тусгаар упражнени саг үргэлжэ дүүргүүлхэ болоно. Олонхи үгэнүүд хэлэгдэhэндээ адляар бэшэгдэдэг ха юм. Гэбэшье зарим абяанууд үгүүлэгдээшэhээ ондоо үзэгөөр тэмдэглэгдэдэг бшуу. Жэшээнь,  адхана, худхана, набша, тобшо, нягта, Цогто г.м. үгэнүүдтэ т, п, к абяан дуулдаашье һаань, тэдэнэй орондо д.б, г  үзэгүүдые бэшэнэбди. Үшөө тиихэдэ тамга, эмгэн, арһан, нарһан,  һалгай, тулга г.м. үгэнүүдтэ м, р,л хашалгануудай хойно тодо бэшэ а,о,э аялгануудые бэшэнэгүйбди.  Энэ дүрим 3-дахи класста үгын анхан hуурида тодо бэшэ түргэн аялгануудые бэшэхэ дүрим гарахадаа ойлгуулха болоно.

Yгэ. Программа соо үгые лексическэ ба грамматическэ талаhаань хаража үзэхэ гэhэн эрилтэ табигдана. Лексикээр теоретическэ мэдээнүүдые ойлгуулха гэhэн асуудал табигданагүй, харин грамматикын ба орфографиин дүримүүдые үзэхэ зуураа гансал практическа упражненинүүдые дүүргэхэ болоно.

Һурагшад үгэ гээшэ бодото байдалай элдэб юумэнүүдые харуулhан элдэб удхатай байдаг, мэдүүлэл соо, илангаяа холбоотой хэлэлгэ соо ороходоо, бүри шэнэ удхатай болодог, ондо ондоогоор үгүүлэгдэдэг, үгэнүүд дүтэрхы гү, али тад ондоо удхатай байжа болодог гэhэн ойлгосо абаха болоно.

Yгын бүридэл 3-дахи класста үзэгдэхэ. Тиихэдэ hуури ба залгалта тухай ойлгуулаад, тэдэниие бэшэхэ дүримүүдтэйнь танилсуулха. Yгын hуури соо тодо бэшэ түргэн аялгануудые, үгын hүүлдэ тодо бэшэ ЭЭ, ЭЙ аялгануудые бэшэхэ дүримдэ анхарал табигдаха. Yгын үндэhэн ба суффикс тухай түрүүшын ойлгосо абаха болоно.

Гурбадахи класста «Юумэнэй нэрэ», «Тэмдэгэй нэрэ», «Глагол» гэhэн ойлгосонууд ба терминүүдые ойлгожо абаха.

Тус класста хэлэлгын хубинуудай удхые хүсэд hайнаар ойлгоод, саашань тэдэнэйнгээ зарим шэнжэнүүдтэй танилсаха. Жэшээнь, юумэнэй нэрэнүүд хэлэлгэ соо ороходоо, бусад үгэнүүдтэй холболдохын тула элдэб залагалтануудые абадаг (зохилдол, падеж тухай дурдангүй) гэжэ практическа ойлгохо, нэгэнэй ба олоной тоодо байhан юумэнэй нэрэнүүдтэй танилсаха. Глаголой hуури ба залгалтануудтай танилсаха.

         Тус классай һурагшад глагол тухай 3- дахи класста ойлгоһоноо үргэдхэхэ болоно. Глаголой һуури ба залгалтын аялгануудые бэшэхэ дүрим дабтажа, саашань глаголой гурбан сагууд тухай ойлгуулха.

         Дахуул үгэнүүд, частицанууд, союзуудые эхин классуудта тусгаар үзэхэгүй.

Мэдүүлэл. Эхин классуудай hурагшад иимэ гурбан янзын мэдүүлэлнүүдые ойлгожо абаха: 1) мэдүүлэлэй янзанууд: юрэ хөөрэhэн, асууhан, шангадхаhан мэдүүлэлнүүд тухай; 2) мэдүүлэлэй гэшүүд тухай; 3) мэдүүлэл соохи үгэнүүдэй удхын холбоо тухай. Эдэ мэдээнүүдтэй hурагшад дүрбэн жэлэй туршада танилсаха болоно. 

Гурбадахи классай hурагшад нэрлүүлэгшэ, хэлэгшэ гэhэн терминүүдтэй, мэдүүлэлэй юрын гэшүүдтэй (тэдэниие илгангүй) танилсажа, тэдэниие мэдүүлэл сооhоо илгаха дадалтай болохо.

Буряад хэлэн (34недели,  2ч= 68ч)

                              Абяан ба үзэгүүд (10ч)

Аялганай тааралдал ба һубарил. Түргэн ба удаан аялганууд. Аялгануудай нугарал: ЭЭ - ЭЙ,  ӨӨ - ЭЭ зүб бэшэлгэ. Абтаһан үгэнүүдэй һүүлэй аялгануудые ( а, о, э ) зүб бэшэлгэ. Хонгёо ба бүдэхи хашалганууд, тэдэнэй илгаань.

                      Үгын бүридэл (9ч)

Үгын һуури ба залгалта. Үгын анхан һуурида бэшэгдэдэггүй тодо бэшэ түргэн аялганууд ( р, л, м, б хашалгануудай хойно).

 Үгын үндэһэн ба суффикс. Нэгэ үндэһэтэ үгэнүүд. Суффикснуудые зүбөөр хэрэглэжэ, бэшэжэ шадаха.

Үгын бүридэлөөр шүүлбэри хэхэ дадалтай болохо.

                     Абтаhан үгэнүүд (3ч)

Абтаhан үгэнүүдые зүб бэшэлгэ. Абтаhан үгэнүүдэй hүүлэй аялгануудые зүб бэшэлгэ.
                     Хэлэлгын хубинууд (25ч)

Хэлэлгын хубинууд: юумэнэй нэрэ, тэмдэгэй нэрэ, глагол, дахуул үгэнүүд.

ЮУМЭНЭЙ НЭРЭ (11ч).  Юумэнэй нэрын удха шанар ба асуудалнууд.  Юумэнэй нэрын нэгэнэй ба олоной тоо. Мэдүүлэл соо ондоо үгэнүүдтэй холболдожо, юумэнэй нэрын һүүл залгалтануудые абадаг тухай ойлгосо (асуудануудаар). Дахуул үгэнүүдые зүбөөр хэрэглэхэ дадалтай болохо.

ТЭМДЭГЭЙ НЭРЭ (5ч).  Тэмдэгэй нэрын удха шанар ба асуудал. Тэмдэгэй нэрэнүүдые хэлэлгэ соо, бэшэгтэ хэрэглэжэ һураха. Текст, шүлэг сооһоо тэмдэгэй нэрэнүүдые оложо шадаха.

ГЛАГОЛ (9ч). Глаголой удха шанар ба асуудалнууд. Глаголой һуури ба залгалта тухай юрэнхы ойлгосо үгэхэ. 

Мэдүүлэл соо глаголнуудые  зүбөөр хэрэглэжэ һураха. Адлирхуу ба харша удхатай үгэнүүд. Глаголнуудые хэлэлгэ соо, бэшэлгэдэ хэрэглэжэ һураха. 

Морфологическа шүүлбэри хэхэ дадалтай болохо.

                         Мэдүүлэл (11ч).

Хоёрдохи класста  үзэһэнөө дабталга. Юрэ хөөрэһэн, асууһан, шангадхаһан мэдүүлэлнүүд. Мэдүүлэлэй шухала гэшүүд: нэрлүүлэгшэ ба хэлэгшэ гэһэн терминтэй танилсалга, мэдүүлэл сооһоо илгажа һураха.

. Мэдүүлэлэй юрын гэшүүд тухай юрэнхы ойлгосотой болохо. Удхаараа холбоотой паар үгэнүүдые илгажа, үзэһэн грамматическа формонуудые хэрэглэн, мэдүүлэл зохёожо, тэрэнээ дэлгэрэнгы болгохо шадабаритай болохо. 

Синтаксическа шүүлбэри хэхэ дадалтай болохо.

Текст (5ч)

Текст, текстые хубинуудта хубаажа шадаха, фразеологизм олохо, хэлэлгэдээ хэрэглэхэ.

Фразеологизмууд (5 ч)

 Фразеологизмууд. Оньhон үгэнүүд. Омонимууд Бэшэг, амаршалга, урилга зүб бэшэлгэ.
Һуралсалай жэлэй һүүлдэ 3- дахи классай һурагшад иимэ мэдэсэ ба дүршэлтэй болоһон байха:

− аялганай тааралдал, һубарил ба нугаралые, үгын һуури ба залгалтые, үндэһэн ба суффиксые, үзэһэн хэлэлгын хубинуудые, мэдүүлэлэй шухала ба юрын гэшүүдые.

Һурагшад иимэ шадабаритай болохо:

− багшын уншажа үгэхэдэ,  40 – 45 үгэтэй текстые алдуугүйгөөр, сэбэр гоёор бэшэхэ;

− үгын һүүлэй ээ- эй, ээ- өө аялгануудые зүбөөр хэрэглэхэ;

− юумэнэй нэрэнүүдые олоной тоодо зүбөөр хэрэглэхэ;          

       − тэмдэгэй нэрэнүүдые хэлэлгэ соогоо зүбөөр хэрэглэхэ;

−  мэдүүлэлнүүдэй һүүлдэ асууһан ба шангадхаһан тэмдэгүүдые зүбөөр табижа шадаха; 

− интонаци баримталан, мэдүүлэлнүүдые илгаха;

− мэдүүлэл сооһоо шухала гэшүүдые оложо шадаха;

− багшын уншажа үгэһэн текстдэ түсэб өөрөө табяад (50-60үгэтэй), һургалгын изложени бэшэхэ

− багшын хэлэжэ үгэһэн темэдэ гү, али хараһан, дуулаһан юумэн тухайгаа богонихон сочинени бэшэжэ шададаг болохо.

	№
	Темэ   
	Һара, үдэр
	Предметнэ результат
	Примечани

	Абяан ба үзэгүүд (10 ч)

	1
	Абяан ба үзэгүүд 
	
	Yгэнүүдые алфавидай гуримаар бэшэхэ, хэды абяан болон үзэгhөө бүридэнэб харуулха, абяан үзэг хоёрой илгаа, йотированна аялганай «ажал» мэдэхэ болоно.
	4-7 нюур

	2
	Аялганай тааралдал
	
	Аялганай тааралдалай дүрим зүб хэрэглэжэ шадаха
	8-11 нюур

	3
	Аялганай hубарил
	
	Аялганай hубарилай дүрим зүб хэрэглэжэ шадаха
	12-13 нюур

	4
	Аялганай нугарал
	
	Аялганай нугаралай дүрим зүб хэрэглэжэ шадаха
	14-17 нюур

	5
	У – ү, уу – үү, уй – үй аялганууд
	
	Тус аялгануудые зүб бэшэхэ дүрим хэрэглэхэ шадабаритай болохо.
	18-19 нюур

	6
	Удаан ии – ы аялганууд
	
	Yгын хаана ии-ы үзэгүүд бэшэгдэхэб мэдэхэ
	20-21 нюур

	7
	 Удаан өө – ээ аялганууд
	
	Yгын хаана өө-ээ үзэгүүд бэшэгдэхэб мэдэхэ
	22-23 нюур

	8
	 Ээ – эй аялганууд
	
	Yгын хаана ээ-эй үзэгүүд бэшэгдэхэб мэдэхэ
	24-28 нюур

	9
	 Ээ – эй аялганууд
	
	
	

	10
	Шалгалтын ажал
	
	
	Приложени (1 шалг.хүдэлмэри)

	Yгын бүридэл (9 ч)

	11
	Нэгэ үндэhэтэй(түрэл) үгэнүүд
	
	Текст сооhоо нэгэ үндэhэтэй(түрэл) үгэнүүдые оложо шадаха, юунэй ашаар ондоо, шэнэ үгэнүүд бии болоноб хараха 
	30 нюур

	12
	Yгын үндэhэн ба суффикс
	
	Суффикс үгын хаана залгагданаб гэжэ мэдэхэ 

Суффиксын хүүсөөр шэнэ үгэнүүдые бии болгожо шадаха
	31-34 нюур

	13
	Yгын үндэhэн ба суффикс
	
	
	

	14
	Yгын hуури ба залгалта
	
	Мэдүүлэл соо үгэ яажа хубилнаб ажаглаха, залгалта юунэй түлөө хэрэгтэйб гэжэ ойлгожо абаха, үгын hуури залгалта хоёрые илгажа шадаха. Нэгэ түхэлтэй үгэнүүд гэжэ мэдэсэтэй болохо.
	35-39 нюур

	15
	Yгын hуури ба залгалта
	
	
	

	16
	Гараhан hуури
	
	Ямар аргаар гараhан hуури бии болоноб ойлгохо 
	40-42 нюур

	17
	Yгын анхан hуурида бэшэгдэдэггүй тодо бэшэ түргэн аялгананууд
	
	Юундэ үгэнүүдэй hуури соо тодо бэшэ аялган бэшэгдэнэб гэhэн дүримтэй танилсаха.
	43-45 нюур

	18
	Yгын анхан hуурида бэшэгдэдэггүй тодо бэшэ түргэн аялгананууд
	
	
	

	19
	Шалгалтын ажал
	
	
	Приложени (2 шалг.хүдэлмэри)

	Абтаhан үгэнүүд (3ч)

	20
	Абтаhан үгэнүүдые зүб бэшэлгэ
	
	Мэдүүлэл соо абтаhан үгэнүүдые оложо шадаха, тус үгэнүүдые хэрэглэжэ, мэдүүлэлнүүдые зохёохо
	48-49 нюур

	21
	Абтаhан үгэнүүдэй hүүлэй аялгануудые зүб бэшэлгэ
	
	Абтаhан үгэнүүдэй hүүлэй аялгануудые бэшэхэ дүримтэй танилсаха.
	50-51 нюур

	22
	Шалгалтын ажал
	
	
	

	Хэлэлгын хубинууд (25 ч)

Юумэнэй нэрэ (11 ч)

	23
	Юумэнэй нэрын удха шанар ба асуудалнууд
	
	Мэдүүлэл соо юумэнэй нэрэнүүдые оложо, асуудалнуудые табижа шадаха
	52-55 нюур

	24
	Юумэнэй нэрын олоной тоогой залгалтанууд
	
	Юумэнэй нэрэнүүдые олоной тоодо зүбөөр хэрэглэхэ.
	56-57 нюур

	25
	Юумэнэй нэрын падежнүүд
	
	Мэдүүлэл соо юумэнэй нэрын залгалтанууд ондоо үгэнүүдтэй холболдоходоо яажа хубилдагынь мэдэхэ, падежнүүдэй нэрэнүүд болон асудалнуудые хадуужа абаха.
	58-59 нюур

	26
	Нэрын падеж. Мэдүүлэлэй шухала гэшүүн - нэрлүүлэгшэ
	
	Нэрын падеждэ байhан үгэ мэдүүлэлэй шухала гэшүүн-нэрлүүлэгшэ болодог гэжэ танилсаха, мэдүүлэл соо оложо hураха.
	60-62 нюур

	27
	Хамаанай падеж
	
	Юумэнэй нэрэ хамаанай падеждэ ямар асуудалнуудта харюусанаб, ямар залгалтануудые абанаб мэдэхэ. Юумэнэй нэрын үгэнүүдые хамаанай падежэй асуудалнуудаар зохилдуулжа шадаха.
	62-63 нюур

	28
	Зүгэй падеж
	
	Юумэнэй нэрэ зүгэй падеждэ ямар асуудалнуудта харюусанаб, ямар залгалтануудые абанаб мэдэхэ. Юумэнэй нэрын үгэнүүдые зүгэй падежэй асуудалнуудаар зохилдуулжа шадаха.
	64-66 нюур

	29
	Yйлын падеж
	
	Юумэнэй нэрэ үйлын падеждэ ямар асуудалнуудта харюусанаб, ямар залгалтануудые абанаб мэдэхэ. Юумэнэй нэрын үгэнүүдые үйлын падежэй асуудалнуудаар зохилдуулжа шадаха.
	66-67 нюур

	30
	Зэбсэгэй падеж
	
	Юумэнэй нэрэ зэбсэгэй падеждэ ямар асуудалнуудта харюусанаб, ямар залгалтануудые абанаб мэдэхэ. Юумэнэй нэрын үгэнүүдые зэбсэгэй падежэй асуудалнуудаар зохилдуулжа шадаха.
	68-69 нюур

	31
	Хамтын падеж
	
	Юумэнэй нэрэ хамтын падеждэ ямар асуудалнуудта харюусанаб, ямар залгалтануудые абанаб мэдэхэ. Юумэнэй нэрын үгэнүүдые хамтын падежэй асуудалнуудаар зохилдуулжа шадаха.
	69-71 нюур

	32
	Гаралай падеж
	
	Юумэнэй нэрэ гаралай падеждэ ямар асуудалнуудта харюусанаб, ямар залгалтануудые абанаб мэдэхэ. Юумэнэй нэрын үгэнүүдые гаралай падежэй асуудалнуудаар зохилдуулжа шадаха.
	71-72 нюур

	33
	Шалгалтын ажал
	
	
	

	Тэмдэгэй нэрэ (5 ч)

	34
	Тэмдэгэй нэрын удха шанар ба асуудалнууд
	
	Мэдүүлэл соо тэмдэгэй нэрэнүүдые оложо, асуудал табижа шадаха
	76-77 нюур

	35
	Тэмдэгэй нэрын юумэнэй нэрэтэй холбоо
	
	Юумэнэй нэрэ ба тэмдэгэй нэрэ хоёрые холбожо шадаха
	77-80 нюур

	36
	Мэдүүлэлэй юрын гэшүүн - элирхэйлэгшэ
	
	Тэмдэгэй нэрэ юумэнэй нэрын удха эли болгодог гэжэ танилсаха, мэдүүлэлэй юрын гэшүүн-элирхэйлэгшэ болодог гэжэ ойлгохо
	81-82 нюур

	37
	Адли болон харша удхатай үгэнүүд
	
	Тэмдэгэй нэрэнүүдтэ антонимуудые ба синонимуудые hанажа hураха
	82-85 нюур

	38
	Шалгалтын ажал
	
	
	

	Yйлэ үгэ (9 ч)

	39
	Yйлэ үгын удха шанар ба асуудалнууд
	
	Мэдүүлэл соо үйлэ үгэнүүдые оложо, асуудалнуудые табижа шадаха
	86-87 нюур

	40
	Мэдүүлэлэй  шухала гэшүүн - хэлэгшэ
	
	Yйлэ үгэнүүд юумэнэй хэhэн үйлэ заана гэжэ танилсаха, мэдүүлэлэй шухала гэшүүн-хэлэгшэ болодог гэжэ ойлгохо
	88-89 нюур

	41
	Yйлэ үгэнүүдэй hуурида бэшэгдэдэггүй түргэн аялганууд
	
	Ямар ушарта үйлэ үгэнүүдэй hуурида тодо бэшэ түргэн а,о,э аялган бэшэгдэнэгүйб гэжэ танилсуулха.
	90-94 нюур

	42
	Yйлэ үгын сагууд
	
	Yйлэ үгэнүүд ямар сагуудые харуулдаг бэ гэжэ танилсаха.
Yйлэ үгэнүүдтэ асуудал табижа сагыень харуулжа шадаха
	95-96 нюур

	43
	Мyнөө сагай залгалтын дүрим
	
	Мүнөө сагай үйлэ үгэнүүд ямар асуудалнуудта харюусажа, аялганай hубарилай ёhоор ямар залгалта абанаб мэдэхэ 
	97-100 нюур

	44
	Yнгэрhэн сагай үйлэ үгын залгалтын дүрим
	
	Yнгэрhэн сагай үйлэ үгэнүүд ямар асуудалнуудта харюусажа, аялганай hубарилай ёhоор ямар залгалта абанаб мэдэхэ
	101-104 нюур

	45
	Ерээдүй сагай үйлэ үгын залгалтын дүрим
	
	Ерээдүй саг харуулhан үйлэ үгэнүүд ямар асуудалнуудта харюусажа, аялганай hубарилай ёhоор ямар залгалта абанаб мэдэхэ
	105-111 нюур

	46
	Хэлэлгын хубинууд
	
	Текст сооhоо хэлэлгын хубинуудые илгажа, тусхай зурлаануудаар тэмдэглэжэ шадаха
	112-113 нюур

	47
	Шалгалтын ажал
	
	
	

	Мэдүүлэл (11 ч)

	48
	Мэдүүлэл
	
	Мэдүүлэл юу харуулдаг бэ гэжэ ойлгохо. Yгэнүүдые удхаарнь тааруулжа, мэдүүлэл болгожо шадаха
	114-117 нюур

	49
	Юрэ хөөрэhэн, асууhан, шангадхаhан мэдүүлэлнүүд
	
	Мэдүүлэлнүүд ямар илгаатайб гэжэ мэдэхэ. Мэдүүлэлнүүд хоолойн аянгаар яажа илгарнаб,  мэдүүлэлэй hүүлдэ ямар тэмдэг табигдахаб элирүүлжэ шадаха 
	118-122 нюур

	50
	Юрэ хөөрэhэн, асууhан, шангадхаhан мэдүүлэлнүүд
	
	
	

	51
	Хуряангы ба дэлгэрэнгы мэдүүлэлнүүд
	
	Хуряангы ба дэлгэрэнгы мэдүүлэлнүүд юугээрээ илгаатайб: юунhээ бүридэнэб, ямар асуудалда харюусанаб элирүүлжэ шадаха
	123-126 нюур

	52
	Хуряангы ба дэлгэрэнгы мэдүүлэлнүүд
	
	
	

	53
	Мэдүүлэлэй шухала гэшүүд
	
	Мэдүүлэлэй гэшүүдээр шүүлбэри хэжэ, шухала гэшүүд ямар хэлэлгын хубяар гаранаб заажа шадаха
	127 нюур

	54
	Мэдүүлэлэй шухала гэшүүд
	
	
	

	55
	Мэдүүлэл соохи үгэнүүдэй  холбоо
	
	Yгэнүүд мэдүүлэл соо яажа холболдоноб ойлгохо.

Yгэнүүдэй холбоое асуудал табижа олохо.
Алгоритм хэрэглэжэ, мэдүүлэлэй үгэнүүдэй холбоо харуулжа шадаха
	128-132 нюур

	56
	Мэдүүлэл соохи үгэнүүдэй  холбоо
	
	
	

	57
	Мэдүүлэлэй юрын гэшүүд – элирхэйлэгшэ, нэмэлтэ
	
	Мэдүүлэл соо ямар юрын гэшүүдые илгажа болохотой танилсаха, тэдэ ямар үүргэ дүүргэнэб ойлгохо. Мэдүүлэлэй гэшүүдые илгаха алгоритм хадуужа абаха.
	133- … нюур

	58
	Шалгалтын ажал
	
	
	

	Текст (5 ч)

	59
	Текстын хубинууд
	
	Текстын гол удха элирүүлжэ, нэрэ үгэжэ шадаха.

Хэдэн бүлэг мэдүүлэлнүүдые зэргэсүүлэн, алиниинь тескт болоноб, заажа шадаха.  
	138-139 нюур

	60
	Текстын янзанууд 
	
	Текстын ямар янзанууд (түхэлнүүд) бии юм танилсаха.
	140-142 нюур

	61
	Зураглал, домоглол, бодомжолго
	
	Ямар янзын текст бэ элирүүлжэ шадаха
	143-147 нюур

	62
	Зураглал, домоглол, бодомжолго
	
	
	

	63
	Изложени
	
	
	

	Фразеологизмууд (5 ч)

	64
	Фразеологизмууд
	
	Фразеологизмуудые тайлбарилха
	148 нюур

	65
	Оньhон үгэнүүд
	
	Оньhон үгэнүүд ямар hургаалтайб ойлгохо
	149-150 нюур

	66
	Омонимууд
	
	Хэлэхэдэшье, бэшэхэдэшье адлинууд аад, тад ондоо удхатай үгэнүүд омонимууд гээшэ гэжэ мэдэхэ
	151-152 нюур

	67
	Бэшэг, амаршалга, урилга зүб бэшэлгэ
	
	Бэшэг зохёожо шадаха, тэрэ ямар хубинуудтайб элирүүлхэ, конверт дээрэнь хаягынь бэшэхэ. Амаршалга зохёохо алгоритм хадуужа абаха. Урилга бэшэлгын түхэл хадуужа абаха.
	152-155 нюур

	68
	Шалгалтын ажал

Нэгэдэхи шалгалтын хүдэлмэри 

Диктант
Хэрмэн.

Хэрмэн хадаа манай эндэхи шэлбэhэтэ ой хүбшэ соо байдаг. Айхабтар солбон, hэргэлэн амитан. Модонhоо модондо hүрэжэ шададаг, hамар амтархан эдидэг, hархяагшье олоод, модоной мүшэртэ үлгэжэ хатааhан байдаг. Yбэлдөө эдихэ хүнэhэеэ зундаа суглуулдаг зантай.

Даабаринууд:

1. Эрсэ аялгантай үгэ тэмдэглэгты: Юhэн, горьё, жэргэмэл.

2. Алдуутай үгэ ологты: Хүүгэдтээ, үүдэндөө, түргөөр.

3. Тyргэн аялгануудтай үгэ тэмдэглэгты: Харгы, hиихэ, бэhэлиг.

4. Аялганай тааралдалай ёhоор бэшэгдэhэн үгэ тэмдэглэгты: Гүйхэдөө, бороожобо, хөөрөөн.

5. Аялганай hубарилай ёhоор бэшэгдэhэн үгэ тэмдэглэгты: Мориной, улаалзай, шоргоолзон.

Хоёрдохи шалгалтын хYдэлмэри 

I Словарна диктант. Мал, гахай, барюул, номhоо, сэсэрлигтэ, гэрhээ, могой, зYгыдэ, бэшэхэ, уншаха, хадын, харюу, эрдэмhээ, бэшэhэн, шоные, бари. Бэшээд, Yгын hуури ба залгалтыень тэмдэглэхэ.
II Эрдэмтэн, Бадматан, бэшээшэ,hурагша, шэрдэмэл, тэдэнэр, эреэгшэн, улаахан, сагаахан. YгэнYYд соо Yндэhыень тэмдэглэхэ.

III багшын уншахада 1 зэргэдэ анхан hууритай  YгэнYYдые, 2  зэргэдэ гараhан hууритай YгэнYYдые бэшэхэ. Томо, Yхэр, томошог, зураашан, унтари, hэрюухэн, hура, дулаан, hурагша, дулаахан, унта, табилга, суглаан, морин. 
Гурбадахи шалгалтын хүдэлмэри 
Диктант.
 Энэдхэгэй Мадрас городто Россиhаа эльгээhэн бэлэг угтахаяа Yнинэй бэлдэжэ байба. Зээрэндэ тусхай клеткэ баряа. Сагаан баабгайн гүлгэнэй байха байра шэлэжэ олохын тулада, Мадрасай зоопаркын директор ветеринарна врач хоёр иишэ тиишээ гүйлдэбэд. Тиин инженернүүд, архитекторнүүд хүдэлмэрилжэ захалба.   

Даабари: үлүү үгэ оло: Космос, косметикэ, космонавт, космическэ
Дүрбэдэхи шалгалтын хүдэлмэри 

Диктант.
Ой соо.

 Наранай туяа намжааржа, hаруул болобо. Ой соо ехэ гэрэлтэй, hаруул. Хомхой шононууд ойн гүн уруу ошобод. Һанаамгай үнэгэн ойн талмайhаа арилба. Аймхай шандаган эндэ тэндэ харагдана. Шубуудай hаршаганалдаха дуулдана. Тоншуулай модо тоншохо абяан сууряатана. Олон hалаатай эбэртэй хандагай сагдуул нарhад худар шамдуун орошобо.

Даабари: дүршэлтэй, тоншуулай  гэжэ үгэнүүдые үгын бүридэлөөр шүүлбэри хэхэ.
Табадахи шалгалтын хүдэлмэри 
Диктант.
Ургамалай дайсад ба нүхэд.

 Хабарай дулаан үглөөгүүр сабшалан соо элдэб сохонууд, аляаhад ба бэшэ шумуулнууд шииганалдана. Эдэ аляаhа, сохо ба элдэб эрбээхэйнүүд – бүхы ногоон дайдын аюулта дайсад юм. Тэдэнэр набша намаа хибэдэг. Гансал шубууд ногоон дайдые хамгаалдаг гээшэ. Таанар шубууудай уургайнуудые бү  hандаргаагты, шубуудые бү алагты.
 Даабари: олоной тоодо байhан юумэнэй нэрэнүүд доогуур зураха.

Зургаадахи шалгалтын хүдэлмэри 

Диктант.

Зунай үдэшэ.

 Yдэрэй ааяма халуун үнгэрбэ. Yдэшын hэрюун болоод байба. Гүйхэн уhатай голой эрьедэ эсэгэ хүбүүн хоёр хэбтэнэд. Хүбүүниинь номгон, аалихан урадхалтай гол соо, Yдэшын улаан туяае харасагаан хэбтэнэ. Сэбэрхэн уhан соо дууранги улаан туяа харагдана. Томо загаhад булгяад, hөөргөө орошоно. Yдэшын боро хараан болобо. Тэнгэридэ бүүдэгэрхэн hара гараба.

Даабари: тэмдэгэй нэрэнүүд доогуур долгитуулан зурлаагаар зураха.

Долоодохи шалгалтын хүдэлмэри 

Диктант.
Саhан.

 Бороотой намар үнгэрбэ. Саhатай, hалхи шуургатай үбэл ерэбэ. Дайда дэлхэй сагаан хүнжэлөөр хушагдаба. Модод, hөөгүүд саhан малгайнуудтай болонхой.
 Хүйтэнэй сагта хара үүлэнhээ саhан бургана. Түрүүшээр үүлэн соо үзүүртэй мүльhэхэнүүд бии болодог. Мүльhэн зүүхэнүүд бэе бэетэйгээ барисалдан хүрэнэд. Тэдэ саhаханууд болодог. Хүйтэн уларилтай сагта саhан бутаранги байдаг. Һалхинай  үлеэхэдэ, саhан газар дээгүүр бордоhолдог.
Даабари: 1 абзац соохи глаголнуудай hуури ба залгалта илгаха.

 Наймадахи шалгалтын хүдэлмэри 

Диктант.
Хэрмэшэ.
 Хэрмэшэ уйтайгаар хоёр-гурба гангинаад, абяагүй болошобо. Мэрэжэ дууhаагүй яhыень нэгэ үрзэгэрхэн гүлгэнэй зуугаад ябашахадань, Хэрмэшэ хүдэлбэгүй. 

 Юун болооб? Ямар ушарhаа урма дураа хухараа гээшэб? Аюул баяраа нэгэтэ бэшэ хубаалдаhан хоёр хүлтэй эзэниинь ябашоо. Хэрмэшын мүшхөөгүй мүрнүүд, гүйгөөгүй зүргэнүүд үгы бэлэй. Ой тайга соо бүhэдэ хүрэмэ саhа махажа ябаад, хэрмэ, булга, бодон гахайда, шархатаhан баабгайда аhаа.
Даабари: 1 мэдүүлэл соо нэрлүүлэгшэ, хэлэгшэ хоёрой доогуур зураха.

